
Prajapatibhih Kritam Mahadeva Stotram

ப்ரஜாபதிபி: ⁴ க்ரு’தம் மஹாதே³வஸ்தோத்ரம்

ப்ரஜாபதய ஊசு: ।
தே³வதே³வ மஹாதே³வ பூ⁴தாத்மந் பூ⁴தபா⁴வந ।
த்ராஹி ந: ஶரணாபந்நாம்ஸ்த்ரைலோக்யத³ஹநாத்³விஷாத் ॥ 21॥
த்வமேக:ஸர்வஜக³த ஈஶ்வரோ ப³ந்த⁴மோக்ஷயோ: ।
தம் த்வாமர்சந்தி குஶலா: ப்ரபந்நார்திஹரம் கு³ரும் ॥ 22॥
கு³ணமய்யா ஸ்வஶக்த்யாஸ்ய ஸர்க³ஸ்தி²த்யப்யயாந் விபோ⁴ ।
த⁴த்ஸே யதா³ஸ்வத்³ரு’க்³பூ⁴மந் ப்³ரஹ்மவிஷ்ணுஶிவாபி⁴தா⁴ம் ॥ 23॥
த்வம் ப்³ரஹ்ம பரமம் கு³ஹ்யம் ஸத³ஸத்³பா⁴வபா⁴வந: ।
நாநாஶக்திபி⁴ராபா⁴தஸ்த்வமாத்மா ஜக³தீ³ஶ்வர:॥ 24॥
த்வம் ஶப்³த³யோநிர்ஜக³தா³தி³ராத்மா
ப்ராணேந்த்³ரியத்³ரவ்யகு³ணஸ்வபா⁴வ: ।
கால: க்ரது:ஸத்யம்ரு’தம் ச த⁴ர்ம-
ஸ்த்வய்யக்ஷரம் யத்த்ரிவ்ரு’தா³மநந்தி ॥ 25॥
அக்³நிர்முக²ம் தேऽகி²லதே³வதாऽऽத்மா
க்ஷிதிம் விது³ர்லோகப⁴வாங்க்⁴ரிபங்கஜம் ।
காலம் க³திம் தேऽகி²லதே³வதாऽऽத்மநோ
தி³ஶஶ்ச கர்ணௌ ரஸநம் ஜலேஶம் ॥ 26॥
நாபி⁴ர்நப⁴ஸ்தே ஶ்வஸநம் நப⁴ஸ்வாந்
ஸூர்யஶ்ச சக்ஷூம்ஷி ஜலம் ஸ்ம ரேத: ।
பராவராத்மாஶ்ரயணம் தவாத்மா
ஸோமோ மநோ த்³யௌர்ப⁴க³வந் ஶிரஸ்தே ॥ 27॥
குக்ஷி:ஸமுத்³ரா கி³ரயோऽஸ்தி²ஸங்கா⁴
ரோமாணி ஸர்வௌஷதி⁴வீருத⁴ஸ்தே ।
ச²ந்தா³ம்ஸி ஸாக்ஷாத்தவ ஸப்ததா⁴தவ-

ஸ்த்ரயீமயாத்மந் ஹ்ரு’த³யம் ஸர்வத⁴ர்ம:॥ 28॥
முகா²நி பஞ்சோபநிஷத³ஸ்தவேஶ
யைஸ்த்ரிம்ஶத³ஷ்டோத்தரமந்த்ரவர்க:³ ।
யத்தச்சி²வாக்²யம் பரமார்த²தத்த்வம்
தே³வ ஸ்வயஞ்ஜ்யோதிரவஸ்தி²திஸ்தே ॥ 29॥
சா²யா த்வத⁴ர்மோர்மிஷு யைர்விஸர்கோ³
நேத்ரத்ரயம் ஸத்த்வரஜஸ்தமாம்ஸி ।
ஸாங்க்²யாத்மந: ஶாஸ்த்ரக்ரு’தஸ்தவேக்ஷா
ச²ந்தோ³மயோ தே³வ ரு’ஷி: புராண:॥ 30॥
ந தே கி³ரித்ராகி²லலோகபால-

விரிஞ்சவைகுண்ட²ஸுரேந்த்³ரக³ம்யம் ।
ஜ்யோதி: பரம் யத்ர ரஜஸ்தமஶ்ச
ஸத்த்வம் ந யத்³ப்³ரஹ்ம நிரஸ்தபே⁴த³ம் ॥ 31॥
காமாத்⁴வரத்ரிபுரகாலக³ராத்³யநேக-
பூ⁴தத்³ருஹ:க்ஷபயத:ஸ்துதயே ந தத்தே ।
யஸ்த்வந்தகால இத³மாத்மக்ரு’தம் ஸ்வநேத்ர-
வஹ்நிஸ்பு²லிங்க³ஶிக²யா ப⁴ஸிதம் ந வேத³॥ 32॥
யே த்வாத்மராமகு³ருபி⁴ர்ஹ்ரு’தி³ சிந்திதாங்க்⁴ரி-
த்³வந்த்³வம் சரந்தமுமயா தபஸாபி⁴தப்தம் ।
கத்த²ந்த உக்³ரபுருஷம் நிரதம் ஶ்மஶாநே
தே நூநமூதிமவித³ம்ஸ்தவ ஹாதலஜ்ஜா:॥ 33॥
தத்தஸ்ய தே ஸத³ஸதோ: பரத: பரஸ்ய
நாஞ்ஜ:ஸ்வரூபக³மநே ப்ரப⁴வந்தி பூ⁴ம்ந: ।
ப்³ரஹ்மாத³ய: கிமுத ஸம்ஸ்தவநே வயம் து
தத்ஸர்க³ஸர்க³விஷயா அபி ஶக்திமாத்ரம் ॥ 34॥
ஏதத்பரம் ப்ரபஶ்யாமோ ந பரம் தே மஹேஶ்வர ।
ம்ரு’ட³நாய ஹி லோகஸ்ய வ்யக்திஸ்தேऽவ்யக்தகர்மண:॥ 35॥
இதி ஶ்ரீமத்³பா⁴க³வதமஹாபுராணே அஷ்டமஸ்கந்தே⁴ ஸப்தமாத்⁴யாயாந்தர்க³தம்

ப்ரஜாபதிபி: ⁴ க்ரு’தம் மஹாதே³வஸ்தோத்ரம் ஸமாப்தம் ।

பா⁴க³வதபுராண । அத்⁴யாய 8/7/21-35॥

